
GOUVÈNÈ HOCHUL BAY NOUYÒKÈ YO MIZAJOU SOU TANPÈT NAN FEN MWA 
AVRIL LA KI LAKOZ APEPRÈ 200,000 PÀN KOURAN ATRAVÈ ETA A  

  
Sezon prentan an te pote gwo nèj, ki imid ki lakoz pàn kouran ak kondisyon 

deplasman ki difisil nan plizyè rejyon nan nò eta a  
  

Sant operasyon ijans Eta a te aktive pou kowòdone demann pou asistans ki soti 
nan Gouvènman lokal yo; Ekip sèvis piblik yo ap travay pou evalye domaj yo epi 

repare pàn yo nan kominote ki pi frape yo  
  

Nan moman wos yo, yo te rapòte apeprè 195,000 pàn total nan madi, gen 
entèdiksyon deplasman nan Konte Broome ki anplas akoz pye bwa ki tonbe ak 

mank kouran  
  
  

Gouvènè Kathy Hochul te aktive jodi a Sant Operasyon Eta Dijans nan Albany kote 
anplwaye ki soti nan plizyè Ajans Eta ak Biwo Jesyon Ijans lan (Office of Emergency 
Management) ap travay ansanm pou kowòdone demann pou asistans ki soti nan 
gouvènman lokal yo apre dènye tanpèt van ki te devèse gwo nèj epi imid nan rejyon nò 
eta yo, ki kite 195,000 kay san kouran epi lakoz pwoblèm deplasman pandan jou 
maten madi a. Pi gwo enpak yo te nan rejyon Southern Tier ak kèk pati nan Rejyon 
Kapital, Mohawk Valley, ak North Country, kote yo te santi sis a 11 pous nèj pandan 
nwit lan.  
  
"Byenke nou ka fini ofisyèlman ak sezon ivè a, li evidan ke ivè a pa fini nèt avèk nou," 
Gouvènè Hochul te deklare. "Tanpèt sa te devèse gwo nèj, imid ki te lage pye bwa, 
branch ak kouran atè avèk li—ki afekte plizyè milye moun atravè plizyè konte. Sant 
opereasyon Ijans Eta yo kontinye travay deprè ak gouvènman lokal ki afekte yo pou 
ede netwaye domaj epi repare kouran ak chofaj. Pandan ekip yo ap travay lannwit ak 
lajounen, mwen ankouraje moun k ap viv nan zòn ki afekte yo pou fè yon plan pou de a 
twa pwochen jou yo, pran prekosyon ak lòt sous chofaj yo, pran tan yo pou retire gwo 
nèj yo ak pèl, epi verifye sou vwazen yo."  
  
Komisè Divizyon Sekirite Teritwa ak Sèvis pou Ijans lan, Jackie Bray, te 
deklare, "Manman Lanati te pote yon lòt tanpèt nan fen sezon an epi n ap travay pou 
asire ke kominote ki gen pàn yo gen resous yo bezwen pou reponn epi kenbe Nouyòkè 
yo an sekirite. Sant Operasyon Ijans nou yo nan Albany te aktive, epi n ap kowòdone 



ak patnè nou yo sou teren an nan konte ki afekte yo pou kowòdone repons epi bay 
sipò kote sa nesesè."  
  
Nan moman wos li nan jou maten madi a, plis pase 195,000 kliyan atravè eta a te san 
kouran akoz tanpèt ivè a ki kontinye pwodui nèj ak lapli nan nò eta a. Depatman Sèvis 
Piblik la (Department of Public Service) te resevwa rapò sou domaj pye bwa enpòtan 
nan tout rejyon Southern Tier, Mohawk Valley ak North Country. Konte Broome te 
genyen plis pase 45,000 pàn, alòske Konte Chenango, Fulton, Otsego, Saratoga, 
Schenectady, ak Warren tout te genyen ant 10,000 ak 16,000 pàn. Ekip evalyasyon 
domaj yo ki soti nan konpayi sèvis piblik yo ap travay pou detèmine nivo domaj nan 
poto ak kondiktè yo epi reponn ak divès apèl ijans/911 pou pye bwa ak fil ki 
tonbe. Alafwa Rezo Nasyonal ak NYSEG te sekirize plis pase 1,000 liy pèsonèl 
siplemantè epi y ap afekte resous nan rejyon ki afekte yo.  
  
Ajans Eta New York yo ap kontinye kowòdone aktivite repons yo epi ofri asistans pou 
ede reponn nan Konte Broome, Chenango, Hamilton, Herkimer ak Otsego, ki nan Eta 
Dijans lokal aktyèlman.  
  

Konsèy sekirite  
  
Deplasman nan sezon ivè  
  
Prensipal kὸz lanmò ak blesi pandan tanpèt ivè yo se aksidan ki gen rapò ak 
transpò. Anvan ou chita dèyè volan, pa bliye retire glas ak nèj ki sou machin ou an; 
bon vizyon se sekrè kondui byen. Planifye arè ou yo epi kite plis distans ant machin yo. 
Pote plis atansyon epi sonje pil nèj yo ka maske timoun ki pi piti yo. Toujou koresponn 
vitès ou selon kondisyon wout la epi selon meteyowolojik.  
  
Li enpòtan pou chofè ki sou tout wout yo konnen vitès chasnèj yo se 56 kilomèt alè, sa 
ki nan anpil ka pi ba pase limit vitès ki make a, pou yo ka garanti sèl yo simen an rete 
nan vwa sikilasyon yo epi pa dispèse andeyò wout yo. Anpil fwa sou otowout ant eta 
yo, chasnèj yo opere kòtakòt, kὸm se fason ki pi efikas epi ki ofri plis garanti pou 
netwaye plizyè vwa yon sèl kou.  
  
Chofè machin ak pyeton dwe sonje chofè chasnèj yo ka wè devan yo sou yon distans 
limite, epi gwosè ak pwa chasnèj yo ka fè l difisil pou manevre epi frennen touswit. Nèj 
chasnèj la ap soufle dèyè li ka diminye vizibilite anpil oubyen kreye yon vwal blan. 
Chofè machin yo pa ta dwe eseye double chasnèj yo, ni swiv yo twò pre. Kote ki gen 
plis sekirite pou chofè machin yo woule se lwen dèyè chasnèj yo, kote wout la klè epi 
gen sèl sou li.  
  
Men kèk nan konsèy ki pi enpòtan pou woule ansekirite:  

• Lè tanpèt ivè yo rive, pa kondui si li pa vrèman nesesè.  
• Pran prekosyon sou pon yo paske li ka fè glas la pi vit pase sou wout yo.  



• Fèy mouye ki sou wout yo kapab lakòz atè a glise, sa ki fè li enpòtan pou kondui 

pi dousman lè wap pwoche kote ki kouvri ak fèy yo.  
• Verifye machin ou gen ladan lenn, yon pèl, flach ak pil anplis, rad cho anplis, 

yon pè chèn pou kawotchou, kab boustè pou batri, manje ki bay enèji rapid ak 

rad ki gen koulè klere pou sèvi kòm drapo detrès.  
• Kenbe tank gaz ou plen pou evite gazolin nan friz.  
• Si ou gen telefòn selilè oswa yon wὸki tὸki disponib pou w sèvi, kenbe batri a 

chaje epi kenbe l avè ou tout lè ou ap vwayaje. Si ou ta vin bloke, ou ap kapab 

rele pou mande èd, enfòme sekouris yo sou kote ou ye.  
• Asire ou ke yon moun konnen plan vwayaj ou.  
• Pandan ou ap kondui, kenbe machin yo lwen glas ak nèj.  
• Planifye arè yo epi kenbe distans ant machin yo. Toujou koresponn vitès ou 

selon kondisyon wout la epi selon meteyowolojik.  

  
Koupi kouran  
  
Si moun New York yo ap eksperimante yon entèripsyon kouran, moun New York yo ta 
dwe:  

• Fèmen oswa dekonekte gwo aparèy ansanm ak lòt ekipman yo, sa vle di, 

òdinatè yo, nan ka yon sichaj elektrik momantane ki kapab andomaje aparèy sa 

yo. Kite yon limyè limen pou ou konnen lè kouran retounen. Konsidere itilize 

pwotektè kont wot tansyon tout kote ou itilize ekipman elektwonik.  
• Rele konpayi itilite ou la pou ou fè yo konnen pa gen kouran epi koute emisyon 

radyo lokal ou yo pou enfòmasyon ofisyèl yo. Pou yon lis konpayi itilite yo, vizite 

Depatman Sèvis Piblik la.  
• Tcheke pou w wè si vwazen w yo gen kouran. Voye je sou moun ki gen bezwen 

aksè ak bezwen fonksyonèl yo.  
• Itilize flash sèlman pou ekleraj nan ka ijans – bouji ka lakòz dife.  
• Kite pòt frijidè oswa frizè yo fèmen - pifò manje ki mande refrijerasyon yo ka rete 

nan frijidè an tout sekirite pandan plizyè èdtan. Yon frijidè ki rete fèmen pral 

kenbe manje yo frèt pandan apeprè kat (4) èdtan. Yon frizè ranpli pral kenbe 

tanperati l pou apeprè 48 èdtan.  
• Pa itilize gri chabon anndan kay epi pa itilize fou gaz pou chofe kay la – yo ka 

emèt yon kantite monoksid kabòn ki danjere.  
• Pandan tan frèt la, rete ocho lè ou mete plizyè kouch rad epi minimize tan ou 

pase deyò. Fè atansyon a sentòm estrès fredi lakoz yo (tankou ipotèmi) epi 

chache jwenn swen medikal apwopriye si ou vin gen sentòm sa yo.  
• Si ou nan yon bilding ki wo, pran mach eskalye epi ale nan nivo ki pi ba nan 

bilding lan. Si w bloke nan yon asansè, tann asistans. Pa eseye fòse ouvr pòt 

yo. Rete pasyan - gen anpil lè anndan asansè a epi li fèt pou sekirite pasaje yo.  
• Sonje bay bèt domestik ou yo dlo fre.  
• Elimine vwayaj ki pa nesesè, sitou nan machin. Siyal sikilasyon yo pral sispann 

fonksyone pandan yon entèripsyon, sa ki ap kreye anbouteyaj ak kondisyon ki 



danjere pou moun kondui. Si ou dwe kondwi pandan yon blakawout, sonje obeyi 

règ pou kanpe nan entèseksyon ki gen 4 vwa yo ak siyal sikilasyon ki pa 

fonksyone.  
• Sonje ke ekipman tankou ATM ak asansè ka pa fonksyone.  

  

Pou plis konsèy sou sekirite, ale sou sitwèb Divizyon Sekirite Enteryè ak Sèvis Ijans 
(Division of Homeland Security and Emergency Services) Eta New York la isit la.  

